Мин – мөгаллим – тәрбияче!

                                             балаларга өстәмә белем бирү 

 “Алтыннан да, оҗмах нигъмәтләреннән дә кадерле булган нәрсә тәрбияле дә баладыр!”

                                                                                                       Р.Фәхреддин
  Бәхетле, бик бәхетле, кире кайтарып булмый торган балачак!

  Балачак истәлекләрен ничек кадерләмисең һәм яратмыйсың.

  Ул истәлекләр сафландыра, рухны күтәрә һәм иң яхшы ләззәт чыганагы булып тора.

                                                                                                     Л.Н.Толстой
Балачак елларымны искә төшергән саен мин үземнең дәүәниемә сокланып туя алмыйм. Нинди көн, көннең кайсы сәгате булуына да карамастан ул һәрвакыт чиста киемнән булыр. Аның шәфкатьле йөзе, нурлы күзләрендәге чаялык чаткылары гел күз алдымда тора. Тыныч холыклы, сабыр дәүәнием һәрвакыт үзлегеннән әкрен генә көйләп йөри иде. Сабый чактан ул көйләр күңелгә бик якын булып кереп калды, һәм, аларның нәрсә аңлатканың беләсе килү теләге шулкадәр көчле булды. Мин дә, аңа ошарга тырышып, үземне һәрчак тыныч тотарга тырышам һәм башкаларны тыңларга бик яратам. 
Дәүәнием минем өчен чын Укытучы - мөгаллимә булды. Күңелемдә өй, гаилә, ватан, шәфкатьлелек кебек төшенчәләрне формалаштырды.

Бибикамал әбием бик әз сүзле кеше иде. Мин бар әйберне дә аның көйле хикәятләреннән өйрәндем. Бүген мин балаларга ул көйле хикәятләрнең бәет дип аталуы турында сөйлим.
Халык авыз иҗаты әсәрләренең асылына төшендерүче кеше дә дәүәнием булды. Ул булачак һөнәремне сайларга өтәргеч ясады. Мин Казан дәүләт мәдәният институтының халык иҗаты факультетын тәмамладым. Бүген, укытучы һәм әни буларак, мин дәүәниемне олы хөрмәт белән искә алам. Ул кадерле истәлекләр күңелемне  җылыта.

Татар музыкаль әсәрләренең күптөрлелеге өйрәгемдә дәүәнием образы булып калды. Ул якты образ миндә балаларга, музыкага, җыр сәнгатенә мәхәббәт уятты.
Мин – мөгаллим – тәрбияче! Изге ядкарьләрем арасында дәүәниемнең догалары, бабаларымның ныклыгы саклана. Әнә шулар аша киләчәкне күрә алу сәләте миңа ныклык һәм ышыныч бирә.

Иртән эшкә барганда мин һавага күтәрелүче кошлар төркемен күрәм. Үзем дә аңламастан, йөземә елмаю куна, якты истәлекләр күңелемне били. Кошлар миңа укытучыларымны, бигрәк тә дәүәниемне искә төшерәләр. Йөзем сөенечтән балкый, бәхетле елмаюым якты нур булып бар җиһанга тарала...
